Հավելված
Եղվարդ համայնքի ավագանու 

2019 թվականի _____________-ի   ____-ի    N_____որոշման
Կարգ

Համայնքային սեփականություն հանդիսացող

հողամասերի աճուրդ-վաճառքի անցկացման

1. Աճուրդի կազմակերպիչը համայնքի ղեկավարն է կամ վերջինիս կողմից լիազորված աշխատակազմի պաշտոնատար անձը:

2. Աճուրդին մասնակցել ցանկացողները ներկայացնում են հայտ մասնակցության վճարի անդորարագիր և անձնագիր:

Մասնակցության վճարը սահմանվում է հինգ հազար դրամ:

3. Հայտերի ընդունումը և մասնակիցների գրանցումը դադարեցվում է աճուրդի կայացման օրվանից երեք օր առաջ: 

Աճուրդին մասնակցության իրավունք ունեն գրանցված անձինք, կազմակերպիչը, արձանագրողը, ինչպես նաև աճուրդի ընթացքը դիտարկելու նման ցանկություն հայտնած անձինք, այդ թվում` իրենց կանոնադրական պարտականությունը կատարող կազմակերպությունների ու զանգվածային լրատվական միջոցների ներկայացուցիչները:

4.  Աճուրդի մասնակիցները աճուրդի անցկացման օրը մուծում են նախավճար` տվյալ հողամասի մեկնարկային գնի 5% -ի չափով: Եթե մասնակիցն աճուրդի արդյունքներով չի հաղթել, նախավճարն անմիջապես վերադարձվում է նրան: Եթե մասնակիցը հաղթել է, ապա նախավճարի գումարը ներառվում է վաճառքի գնի մեջ:

5.  Առաջին անգամ աճուրդը չկայանալու դեպքում կրկնաճուրդը կատարվում է գյուղատնտեսական հողերի համար յոթ աշխատանքային օրվա ընթացքում, իսկ մնացած հողերի համար` մեկ ամիս հետո:

6. Աճուրդի ժամանակ մեկ քայլի չափը սահմանվում է երեսուն հազար դրամ: Աճուրդում հաղթող է ճանաչվում ամենաբարձր գին առաջարկած մասնակիցը: Եթե աճուրդը չի  կայանում երկրորդ անգամ, տվյալ հողամասը կարող է օտարվել ուղղակի վաճառքով` սահմանված մեկնարկային գնով: Ուղղակի վաճառքի դեպքում գնման նախապատվություն ունեն տվյալ համայնքի բնակիչները:

7. Աճուրդը համարվում է չկայացած, եթե աճուրդի մասնակցության համար հայտ չի ներկայացվել, կամ սակարկությունում հաղթած անձը հրաժարվել է հողամասը ձեռք բերելուց:

8. Աճուրդում հաղթած և հողամասը գնելուց հրաժարված անձի կողմից մուծված նախավճարը չի վերադարձվում: Նա զրկվում է նաև տվյալ հողամասն ուղղակի վաճառքով գնելու իրավունքից:

9. Աճուրդում հաղթած անձը 10 օրվա ընթացքում պարտավոր է  ամբողջությամբ վճարել սակարկությունների արդյունքում ձևավորված գինը, եթե նշված ժամկետում չի վճարում, ապա հաղթող է ճանաչվում երկրորդ առավելագույն գին առաջարկած անձը, որը ևս պարտավոր է 10 օրվա ընթացքում վճարել այդ գումարը:
10. Գումարը վճարելուց հետո կողմերի միջև կնքվում է օտարման պայմանագիր երկօրյա ժամկետում, որը ենթակա է նոտարական վավերացման և պետական գրանցման: Օտարման պայմանագրի և պետական գրանցման ծախսերը կատարվում է գնորդի կողմից:

